Tema: Die triomferende hemelvaart van Christus bring vir ons ewige vreugde!

Lofsang met die oog op die erediens
Lied 428:1,4
Lied 175: 1

Ontmoetingsdiens

Intreelied: Ps. 95 -1:1

Votum (Ps 68: 35 - 36)

Seen (Genade, barmhartigheid en vrede....
Lofsang: Psalm 68 — 1: 1,2

Gebed

Woorddiens

Skriflesing: Psalm 68
Belydenis: HK Sondag 18, vr 46
Woordverkondiging

Antwoorddiens

Sing: Ps. 68 —1: 13, 15
Gebed

Sing: Sb1-2:1,2,3
Seen

Amenlied Sb 13 -3



Geliefde brs en srs en kinders

Deur die geskiedenis heen het het die Christelike kerk van die belangrikste gebeurtenisse
in die Bybel probeer beklemtoon en vaslé in die lewe van gelowiges deur besondere dae
van die jaar daaraan te koppel en daardie dae feestlike te herdenk. Die gebruik van
feesdae vind ons alreeds in die Ou Testament met die Joodse feeste wat gevier is.

So het Kersfees, Paasfees, Hemelvaart en Pinksterfees van die feesdae geword wat deur
die meeste kerke onderhou word. In sekere lande — soos ons eie land - is onder invioed
van die Christendom hierdie dae ook as openbare vakansiedae verklaar om gelowiges die
geleentheid te gee om dit te vier! Maar die nadeel hiervan is dat die materialistiese wéreld
op hierdie feesdae beslag gelé het deur die kommersialisering daarvan. Dit word ingespan
om geld te maak eerder as om die werklike betekenis daarvan te dien.

Die vraag is: benut ons as gelowiges hierdie dae nog op n positiewe manier? Sommige
gelowiges se uitgangspunt is dat die enigste feesdag die Sondag is en dat dit die dag van
die Here is om te vier. Hulle vind nie behae in die ander sg kerklike feesdae nie. Ander
gelowiges gebruik weer die kerklike feesdae om dié belangrike Bybelse gebeure in hulle
en hulle kinders se geloofslewe vas te |é. Ons Gereformeerde Kerkorde reel dan ook in
artikel 67 dat die onderhouding van hierdie dae aan die vryheid van die gemeentes
oorgelaat word!

En nou is dit eerskomende Donderdag Hemelvaartdag! Die vraag is: hoe kan ons — as ons
die feesdag wil gebruik — dit so gebruik dat ons ons geloof versterk of om die Bybelse
waarhede rondom Jesus se hemelvaart by ons kinders vas te €7

Psalm 68 help ons om die regte inhoud aan Hemelvaart gee! Want Psalm 68 is ‘n
vreugdepsalm, ‘n jubelende lied oor God, oor sy mag en majesteit, oor sy krag en sy
roemryke oorwinnings ten behoewe van sy volk.

Vanuit nuwe Testamentiese perspektief is Psalm 68 ‘n jubellied oor die triomferende
hemelvaart van Christus wat aan ons ewige vreugde gee! Dit is die boodskap van
vanaand en dit is 'n mooi perspektief wat ons Donderdag kan gebruik om Hemelvaart
regtig betekenisvol te maak

Geliefdes, die viering van Hemelvaart behoort vir die gelowiges ‘n jubelende
herdenkingsfees te wees van Christus wat oorwin het en wat opgevaar het om aan die
regterhand van God sy plek op die troon van die wéreld in te neem. Hemelvaartdag fokus
ons aandag weg van die wéreld en al sy ellende na die troon van die heelal daar waar
Christus ten behoewe van my en jou regeer! Hemelvaart gaan oor ‘n oorwinnende
Christus wat van christene meer as oorwinnaars maak!

Kom ons kyk hoe hierdie boodskap uit die psalm ontvou!




Alhoewel die psalm aan Dawid as digter toegeskryf word, is dit duidelik dat dit in die tyd
van van Salomo se tempel uitgebrei is om ook God se heerskappy vanuit sy tempel te
beskryf in die hoogbloei van Salomo se ryk.

Die psalm begin met besondere woorde. Vers 2 en 3 is onmiskenbaar ‘n verwysing na
Num 10: 35 en die woorde wat Moses uitgespreek het elke keer wanneer die ark van die
Here in beweging gekom het tydens die trek deur die woestyn. Elke keer wanneer die ark
vertrek, het Moses gesé: “Trek op, Here, verstrooi u vyande! Laat hulle wat vir U haat,
voor U wegvlug!” Die triomftog van God ten behoewe van sy volk word dus teruggeneem
sover as die redding uit Egipte en die triomftog van die volk deur die woestyn en die
beloofde land binne.

So is daar in die psalm ook duidelike verwysings na ander veldtogte wat die Here vir die
volk gevoer het soos bv die roemryke oorwinning van Debora en Barak oor Sisera en
ander goddelose konings.

Uiteindelik sien Dawid ook die magtige oorwinning van die Here in die intog van die ark in
Jerusalem toe hy dit daar gevestig het. Later word die oorwinning van die Here uitgebrei
en toegepas op die intog van die ark in die tempel van Salomo wat hy op die berg Sion
gebou het en waar die Here met groot heerlikheid sy intrek op die hoogte geneem het. Die
oorwinning oor hulle vyande en die vestiging van Dawid en later Salomo se magtige ryk
word hiermee vereenselwig — maar aan die Here toegeskryf!

Dit is Hy wat die oorwinning vir sy volk behaal!. Kyk net met watter heerlikheid en almag
word die Here beskryf! Vers 3: as God verskyn dan verdwyn die goddeloses soos was in
‘n vuur. Die Here is die koning wat deur die woestynvlakte ry en oorwinnings vir sy vok
behaal. Sy Naam is Here — Jah — die afkorting van Jahweh. Die verbondsgod wat optree
vir sy volk. Die aarde bewe as Hy optree. Magtige konings en hulle leérs word deur Hom
uitmekaar gejaag. Die skitterende stydwaens van die Here was duisende, duisende der
duisende. Die Here verpletter die kop van sy vyande. Hy gaan haal hulle van die hoogste
berge en uit die diepte van die see — geeneen kom weg nie.

Kom ons lees verse 33 — 36. Dit is God wat op so optree en Hy gaan op ‘n oorwinningstog
oppad na die hoogte waar Hy gaan woon. Ons teksvers vorm as ware die eindpunt van
hierdie optrede van die Here. Dat Hy na sy stryd en oorwinning met ‘n triomtog huis toe
vertrek.

Die woord “hoogte” wat in vers 19 gebruik word kan op verskillende dinge wys. Dit kan
verwys na ‘n hoé berg. Waarskynlik vir die psalmdigter die berg Sion waar God in die
tempel as oorwinnaar woon. Maar die woord word ook vir die “hoogste hemele” gebruik.

Daarom dat Paulus hierdie teks in Efesiers 4: 7 — 10 op Christus van toepassing maak.
Paulus neem die perspektief van die psalmdigter nog verder. Die oorwinningstog van God
vir sy volk bereik sy hoogtepunt as Christus vanuit die hoogste hemel neerdaal op aarde

om hier deur sy lewe, sy dood aan die kruis en sy opstanding die grootste vyand naamlik
die duiwel te oorwin.

Na sy oorwinning is sy hemelvaart sy oorwinningstog na die hoogte waar Hy gaan woon
as koning. Christus se hemelvaart was ook ‘n koninklike troonsbestyging. Nadat Hy die
vyand oorwin het, gawes en skatte versamel het vir sy volk, heers Hy nou as koning ten
behoewe van sy volk.

En daarom geliefdes, gee Christus se hemelvaart vir ons as sy kerk, sy kinders
onuitspreeklike vreugde! Vers 4 sé: Wanneer God verskyn dan verdwyn sy vyande maar
vir sy volk is daar groot vreugde! Nie minder nie as 4 verskillende woorde word in vers 4
gebruik om die vreugde en blydskap van volk te beskryfl Wanneer Christus as oorwinnaar
uit die dood verskyn en met sy hemelvaart in die hemel verskyn is daar vreugde op aarde
en in die hemel. Vreugde want Christus doen dit vir ons!

Het julle gehoor vir wie doen God al hierdie dinge in psalm 68?7 Daar word gepraat van
weeskinders, van weduwees, eensames, gevangenis, ellendiges, moeés en die
moedeloses. Vers 20 vat dit alles saam: Geloofd sy die Here. Dag na dag dra Hy ons.
God is ons hulp. God is die God wat ons red! Ja, geliefdes, die Here Jesus Christus het
die stryd gestry en die oorwinning ten behoewe van ons behaal. Hy het die hoogte in
gevaar en in die hemel gaan woon om ten behoewe van ons te regeer!

Wat ‘n heerlike boodskap van bevryding, van krag en van oorwinning! Hoekom bekommer
ons ons dan oor soveel dinge? Waar is ons vreugde en blydskap? Hemelvaart is die
triomftog van Christus vir ons! En Paulus sé in 2 Kor 4: 14 dat God ons nou reeds in
hierdie triomftog van Christus laat deel! Ons as gelowiges moet dus meer fokus op hoe
God Homself in Christus as magtige oorwinnaar geopenbaar het, sodat ons daarin kan
moed skep en bly kan word!

Die kerk is nie die verloorders nie, die kerk is in Christus triomfantlik! Hy wat op die troon
sit ons dryfkrag, ons vreugde en ons fokuspunt. Ons kerkwees moet soos moet lyk soos
die beskrywing in verse 25 — 28 — Lees!

Natuurlik, geliefdes, is die aardse stryd nog nie verby nie! Ook in die tyd van die psalm
was daar nog een vyand oor — Egipte en die psalmdigter pleit dat God ook hierdie vyand
sal oorwin. So kan ons as kerk ook bid dat die Here finaal sal terugkom om die laaste
vyand, die dood en die satan finaal te oorwin!

Maar tot dan — kom ons lewe met groot blydskap! Kom ons sien met ons geloofoé ons
Here op sy troon in die hoogte waar Hy regeer. Ons ons werk met vreugde met die klank
van die aankomende voetstappe van Christus in ons ore en ons oé vasgenael op Hom —
Ons Oorwinnaar!



Die psalmdigter se 00g is op die laaste oorwinning gerig! In vers 33 roep hy die koninkryke
op om God te verheerlik. Hy sien alreeds die laaste oorwinning as almal op aarde voor
God sal buig wanneer Hy uit sy heiligdom verskyn!

Geliefde br en sr, mag die viering van hemelvaartdag Donderdag ook vir jou weer die
sluier van die hemel op ‘n skrefie optrek sodat die heerlikheid, die almag en die glorie van
ons triomferende Koning op sy troon daardeur kan skyn, jou hart kan verlig en vir jou ware
lewensvreugde gee.

Amen.



